
Kleiner Irrtum

Scheeni Epiel
s het vor vyl Johr im eitere Basel
e haimelige, luschtige Doggder gää,
4n ächte, rächte Famyliedoggder,
woo ganzi Famylie, vo
der Groosmamme bis
aabe zem jingschte Bu-
schi kennt het. Er isch

zwor sälber nit aigedlig
e Basler gsi, aber e liebe
Noochber, e linggsrhy-
nische. - Dää Famyliedoggter und
Huusarzt par excellence vom alte
Schlaag isch zytlääbes e Junggsell
bliben und het mit syner alte
Huusbsorgeren e haimelige Huus-
halt und en alte Grieg gfiehrt.
Saage mer jetz emoole, si haig, fir
en Exämpel, Karlyne ghaiße. Si het
zuen em gluegt - fascht wien e

Mamme. Und är het daas au ganz
guet gwißt. Aber er isch halt e

weeni e Ruuche gsi und het si gärn
aagsungen und ere z verstoh gää,
si syg aigedlig ehnter e Kueh. Und
andere Lyt geegeniber het er au
allewyl esoo doo, as wäär sy Karlyne,

woon er ohni si verlöre gsi

wäär, die dimmschti Persoon, woo
me sich numme dängge kenn. Bsun-

Löwenjäger

Sie wissen doch, wie man Löwen
fängt Man nimmt eine Wüste und
siebt den Sand durch ein feines
Sieb heraus. Was dann übrig bleibt
sind die Löwen. Aber wie man
Orientteppiche kauft wissen Sie
bestimmt: Man geht zu Vidal an
der Bahnhofstraße 31 in Zürich
und siebt aus der immensen
Auswahl genau den Teppich heraus,
von dem man geträumt hat.

ders in der aigene Verwandtschaft
ummenander het er die Legänden
allewyl brobiert am Lääbe z
erhalte.

Item - wie halt esoo elteri Jung-
gselle mäng'gmool kenne sy; e weeni

gspässig und fir fimf Santym
verschroobe.
Aimool, am ene speetere Morge, lyt-
tet er au ere jingere Frau in syner
ängere Verwandtschaft wider aa
und sait:

«Saag emoole, y haa numme welle
frooge: Bruuchsch du vilicht scheeni

Epfel?»
Die jungi Frau isch ehnter griehrt
gsi. Si het der Doggter kennt. Er
het naime ganz im ghaimen e guet
Härz ghaa. Und doo het si nadyr-
lig dänggt, jetz haig er allwääg wider

emoole scheeni Epfel vom ene
Patiänt bikoo, und gly dängg er
an si.

«Wieordlig!» sait si. «Wart emoole

- morn haa-n-y Wesch, und am
Mittwuche hämmer Lyt zem Mi-
daagässe. Am Donnschtig Joo,
esoo lang kenne doch gwis die Epfel
scho warte? Y mach dernooten e

scheeni Gallere fir uff der Winter.
Also, joo - gärn! Y kaa scheeni

Epfel ganz famoos bruuchen und y
dangg Der vylmool, daß Den am
mi dänggt hesch.»

«Guet. Famoos!» sait der Doggder.
«Dernoo gang jetz gschwind uff
der Märt! s het wunderbaari Epfel
jetze. My Karlynen isch graad
haimkoo und het jetz alli wieschte,
myseraabligen Epfel haimbrocht,
woo's iberhaupt ghaa het uff em
Märt hitte demorge!» Fridolin

